
Devakikritam Vishnu Stotram

தே³வகீக்ரு’தம் விஷ்ணுஸ்தோத்ரம்

Document Information

Text title : Devakikritam Vishnu Stotram 2

File name : viShNustotraMdevakIkRRitaM2.itx

Category : vishhnu, stotra

Location : doc_vishhnu

Proofread by : PSA Easwaran

Description/comments : from Vishnudharma Upapurana. Adhyaya 90

Latest update : December 25, 2021

Send corrections to : sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

December 25, 2021

sanskritdocuments.org

தே³வகீக்ரு’தம் விஷ்ணுஸ்தோத்ரம்

அபா³லோ பா³லரூபேண யேநேஶ த்வமிஹாஸ்தி²த: ।
த்வத்³ரூபம் ப்ரணிபத்யாஹம் யத்³ப்³ரவீமி நிபோ³த⁴ தத் ॥ 18॥
நமஸ்தே ஸர்வபூ⁴தேஶ நமஸ்தே மது⁴ஸூத³ந ।
நமஸ்தே புண்ட³ரீகாக்ஷ நமஸ்தேऽஸ்து ஜநார்த³ந ॥ 19॥
நமஸ்தே ஶார்ங்க³சக்ராஸிக³தா³பரிக⁴பாணயே ।
உபேந்த்³ராயாப்ரமேயாய ஹ்ரு’ஷீகேஶாய வை நம:॥ 20॥
நமோऽஸ்து தேऽணுரூபாய ப்³ரு’ஹத்³ரூபாய வை நம: ।
அஶேஷபூ⁴தரூபாய ததா²ரூபாய தே நம:॥ 21॥
அநிர்தே³ஶ்யவிஶேஷாய துப்⁴யம் ஸர்வாத்மநே நம: ।
ஸர்வேஶ்வராய ஸர்வாய ஸர்வபூ⁴தாய தே நம:॥ 22॥
நமோऽஸ்து தே வாஸுதே³வ நமோऽஸ்து கமலேக்ஷண
அஶேஷபூ⁴தரூபாய ததா²பூ⁴தாய தே நம:
நமோऽஸ்து தேऽஶ்வரூபாய ததா²ரூபாய தே நம:
அநிர்தே³ஶ்யவிஶேஷாய துப்⁴யம் ஸர்வாத்மநே நம:
நமோऽஸ்து தே வாஸுதே³வ நமஸ்தே புஷ்கரேக்ஷண ।
நமோऽஸ்து தே ஸதா³சிந்த்ய யோகி³சிந்த்ய ஜக³த்பதே ॥ 23॥
விஷ்ணோ நமோऽஸ்து தே க்ரு’ஷ்ண நமஸ்தே புருஷோத்தம ।
நமோ நாராயண ஹரே நமஸ்தேऽஸ்து ஸதா³ச்யுத ॥ 24॥
நமோ நமஸ்தே கோ³விந்த³ நமஸ்தே க³ருட³த்⁴வஜ ।
ஶ்ரீஶ ஶ்ரீவத்ஸ யோகீ³ஶ ஶ்ரீகாந்தேஶ நமோऽஸ்து தே ॥ 25॥
நீலோத்பலத³லஶ்யாம த³ம்ஷ்ட்ரோத்³த்⁴ரு’தவஸுந்த⁴ர ।
ஹிரண்யாக்ஷரிபோ தே³வ நமஸ்தே யஜ்ஞஸூகர ॥ 26॥
ந்ரு’ஸிம்ஹ ஜய விஶ்வாத்மந்தை³த்யோர:ஸ்த²லதா³ரக ।

நமோ நமஸ்தேऽஸ்து ஸதா³ விக்ஷேபத்⁴வஸ்ததாரக ॥ 27॥
மாயாவாமநரூபாய துப்⁴யம் தே³வ நமோ நம: ।
த்ரிவிக்ரம நமஸ்துப்⁴யம் த்ரைலோக்யக்ராந்திது³ர்ஜய ॥ 28॥
ரு’க்³யஜு:ஸாமபூ⁴தாய வேதா³ஹரணகர்மணே ।
ப்ரணவோத்³கீ³தவசஸே மஹாஶ்வஶிரஸே நம:॥ 29॥
நி:க்ஷத்ரியோர்வீகரண விகராலபராக்ரம ।
ஜாமத³க்³ந்ய நமஸ்துப்⁴யம் கார்தவீர்யாஸுதஸ்கர ॥ 30॥
பௌலஸ்த்யகுலநாஶாய ஸாஹுமார்க³விசாரிணே ।
நலஸேதுக்ரு’தே துப்⁴யம் நமோ ராக⁴வரூபிணே ॥ 31॥
ஸாம்ப்ரதம் மத்ப்ரஸந்நாய ஸம்பூ⁴தாய மமோத³ரே ।
ஸ்வமாயாபா³லரூபாய நம: க்ரு’ஷ்ணாய வை ஹரே ॥ 32॥
யாவந்தி தவ ரூபாணி யாவத்யஶ்ச விபூ⁴தய: ।
நமாமி க்ரு’ஷ்ண ஸர்வேப்⁴யஸ்தேப்⁴யஸ்தாப்⁴யஶ்ச ஸர்வதா³॥ 33॥
ஸ்வரூபசேஷ்டிதம் யத்தே யத்³தே³வத்வே விசேஷ்டிதம் ।
யச்ச திர்யங்மநுஷ்யத்வே சேஷ்டிதம் தந்நமாம்யஹம் ॥ 34॥
பரமேஶ பரேஶேஶ திர்யகீ³ஶ நரேஶ்வர ।
ஸர்வேஶ்வரேஶ்வரேஶேஶ நமஸ்தே புருஷோத்தம ॥ 35॥
இதி விஷ்ணுத⁴ர்மேஷு நவதிதமோऽத்⁴யாயாந்தர்க³தம் தே³வகீக்ரு’தம் விஷ்ணுஸ்தோத்ரம்
ஸம்பூர்ணம் ।

